
GOUVÈNÈ CUOMO ANONSE GWO KONSTRIKISYON PWOJÈ ECHANJÈ  
I-390/I-490 A ACHEVE NAN FAZ A DE KI KOUTE 68 MIILYON DOLA NAN KONTE 

MONROE  
  

Dezyèm Faz Pwojè Ankou a Gen Ladan Nouvo Ranp nan Lyell Avenue la, 
Ranplasman Pon Trolley Boulevard la, Reyabilitasyon Pon Canal yo ak 

Enstalasyon Baryè Akoustik an Beton nan tout I-390 la ki Prezante Imajri ki gen 
Estil Canal la  

  
Envestisman an ap konplemante inisyativ "Finger Lakes Forward" lan – ki se 
estrateji global rejyon an pou revitalize kominote yo ak devlope ekonomi an  

  
  

Gouvènè Cuomo te anonse jodi a gwo travay konstriksyon sou dezyèm faz pwojè 
amelyorasyon echanjè I-390/I-490/Route 31 ki koute 68 milyon dola a nan Gates, Konte 
Monroe, acheve kounye a. Konstriksyon an ane te gen ladan travay reyabiliasyon 
estrikti yo ki pote Route 390 a sou Erie Canal, kreyasyon yon nouvo ranp antre sou 
Wout 390 nan direksyon nò aptati Lyell Avenue (Route 31) ak agrandisman ak pavaj 
vwa pou vwayaj yo nan tout echanjè a. Anplis de sa, yo te enstale nouvo baryè akoustik 
an beton yo ki prezante imaj istorik wòl Canal Erie a nan sistèm transpò Eta a.  
  
"Eta New York kontinye fè envestisman entèlijan nan Rochester ak nan tout rejyon nò a, 
sa ki ede estimile aktivite ekonomik epi fasilite aksè an sekirite ak fyab nan sistèm 
transpò nou yo", Gouvènè Cuomo te deklare. "Yon fwa li acheve, tout pwojè  
I-390/I-490 a pral yon pwen enpòtan pou konte Monroe epi li pral kontinye momentòm 
enòm nan anba Inisyativ Finger Lakes Forward nou an."  
  
Pwojè a ki gen plizyè faz la fè pati yon seri envestisman estratejik nan enfrastrikti ki vize 
fasilite aksè ak amelyorasyon fli sikilasyon nan tout Route 31 an, Route 390, ak Echanjè 
I-390/I-490 a nan Konte Monroe. Sa se yon koridò vital ki konekte prèske 200,000 
kondiktè ki prale nan sant aktivite ekonomik, tankou Ayewopò Entènasyonal Greater 
Rochester - ki te acheve yon transpfòmasyon pou 80 milyon dola nan fen 2018 la - Pak 
Teknolojik Rochester (Rochester Technology Park) a, Pak Biznis Eastman (Eastman 
Business Park) lan ak anba lavil Rochester a.  
  
An Septanm pase a, Gouvènè Cuomo te anonse achèvman Faz I pwojè echanjè  
I-390/I-490 ki ankou a, ki te kòmanse an 2016. Depi lè sa a, yo te acheve tou nouvo pon 
an ki pote Route 390 la sou Trolley Boulevard a nan kad Faz II a epi yo te reouvri wout 
ki anba pon an pou sikilasyon aprè yon fèmti pwolonje pandan konstriksyon an. Aktivite 
konstriksyon yo an 2018 te gen ladan yo tou konstriksyon de ranp ki soti nan I-390 ak  
I-490 pou aksede Lyell Avenue, sa ki amelyore mobilite nan echanjè a.  
  

https://www.governor.ny.gov/news/governor-cuomo-announces-major-milestone-i-390i-490-interchange-improvement-project


 

 

Yo te konstwi seksyon sa a nan pwojè a avèk nan panse Inisyativ Chofè An Premye 
(Drivers' First Initiative) Gouvènè Cuomo, sa ki vize redwi enpak konstriksyon yo pou 
piblik vwayajè a. Kondiktè yo nan tout Route 390 la te aksede ak de vwa sikilasyon nan 
chak direksyon nan itilize chanjman vwa yo sou pon yo ki pote Route 390 la sou Canal 
Erie a pandan sezon konstriksyon 2019 la.  
  
Yo te reyabilite de pon yo ki pote Route 390 la sou Canal Erie a siyifikativman lete pase 
sa a, gen ladan enstalasyon nouvo pout an bwa yo, palye yo, yon ranplasman total 
platfòm lan. Yo te agrandi pon nan direksyon nò a epi li te resevwa reparasyon nan 
pilye mi zèl yo. Asye estriktirèl yo sou toude pon yo te resvwa yon nouvo kouch penti 
pou anpeche lawouy.  
  
Komisè Depatman Transpò a, Marie Therese Dominguez te deklare, "Pwojè 
transfòmasyon sa a pral ede asire sekirite pou piblik vwayajè a ak amelyore mobilite 
pou konsomatè yo nan Konte Monroe. Jis enpòtan menm jan an, pwojè sa a fè pati yon 
gwo koridò pou edikasyon siperyè ak biznis ki gen klas mondyal yo ke plizyè santèn 
millye moun depann de yo a chak ane. Deptman Transpò (Department of 
Transportation, DOT) a kontan pou fè pati pwojè pasyonan sa a ki vrèman konekte yon 
kominote epi mwen pa ka tann pou wè pwochen faz konstriksyon an lanse".  
  
Manm Kongrè Joe Morelle te deklare, "Amelyore enfrastrikti transpò nou yo esansyèl 
pou kwasans ak siksè ekonomi rejyonal nou an. Chanjman yo te fè nan echanjè  
I-390/I-490 lan nan Gates pral ogmante fasilite aksè pou kondiktè yo, redwi reta, epi 
kreye yon anviwònman ki pi an sekirite pou vwayaj. Mwen rekonesan ak Gouvènè 
Cuomo ak Depatman Transpò Eta New York la pou travay yo a sou devouman alontèm 
sa a pou ranfòse avni Konte Monroe".  
  
Senatè Joseph E. Robach te di, "Kòm youn nan echanjè ki plis itilize nan rejyon nou 
an, Pwojè Amelyorasyon I-390/490 a te enpòtan pou sekirite chofè ak vwayajè yo nan 
Konte Monroe. Kòm yon moun ki itilize echanjè sa a prèske chak jou, mwen kontan pou 
wè achèvman pwojè a ak fonksyonalite ki amelyore sou echanjè sa a".  
  
Manm Asanble David F. Gantt te di, "Mwen aplodi Gouvènè Cuomo poutèt 
konsantrasyon kontini li sou envestisman nan enfrastrikti. Achèvman dezyèm faz sa a 
pral fasilite aksè epi amelyore fli sikilasyon pou koridò vital sa a".  
  
Egzekitiv Konte Monroe a, Cheryl Dinolfo, te di, "Pwojè sa a reprezante yon gwo 
amelyorasyon pou echanjè 390/490 la. Plizyè milye abitan pase chak jou atravè 
jonksyon sa a sou wout yo pou ale travay, lekòl, oswa nan lòt aktivite, epi nou kontan 
pou wè Eta a envesti resous enpòtan isit la nan Konte Monroe".  
  
Sipèvizè Vil Gates la, Cosmo A. Giunta, te deklare, "Mwen pasyone ak rekonesan 
dèske pwojè sa a nan vil mwen an finalman acheve epi mwen tande anpil konpliman 
nan bouch abitan yo ak pwopriyetè biznis yo sou nouvo pon yo, travay wout yo, baryè 
akoustik yo ansanm ak imajri istorik la ke mwen santi ki ede anbeli vil mwen an. Mesi 
Gouvènè Cuomo".  
  
Ti travay finisyon yo pral kontinye, gen ladan enstalasyon nouvo ak ray gidaj ak ekleraj 
nan tout echanjè a.  



 

 

  
Yo pral pataje detay yo pou pwochen faz yo nan pwojè a nan reyinyon piblik yo alavni 
nan kòmansman 2020.  
  
Pou enfòmasyon vwayaj an tan reyèl, otomobilis yo ta dwe rele 511, vizite 
www.511NY.org oswa telechaje aplikasyon 511NY lan gratis.  
  
Swiv Depatman Transpò Eta New York la sou Twitter nan @NYSDOT and 
@NYSDOTRochester. Jwenn nou sou Facebook nan facebook.com/NYSDOT.  
  
Akselere Finger Lakes Forward  
Anons jodi a ap konplemante inisyativ "Finger Lakes Forward" la, ki se plan direktè 
global rejyon an pou jenere kwasans ekonomik solid ak devlopman kominotè. Depi ane 
2012, Eta a te deja envesti plis pase 6.1 milya dola nan rejyon an pou etabli fondasyon 
pou plan an – lè li envesti nan endistri kle yo ki gen ladan yo endistri fotonik, agrikilti ak 
pwodiksyon pwodwi alimantè, ansanm ak manifakti avanse. Jodi a, chomaj la desann 
nan pi ba nivo li depi avan Gwo Resesyon an; taks revni pèsonèl ak antrepriz yo bese; 
epi biznis yo ap chwazi zòn tankou Rochester, Batavia ak Canandaigua kòm 
destinasyon pou devlope epi envesti.  
  
Kounye a, rejyon an ap akselere inisyativ Finger Lakes Forward la gras ak yon 
envestisman 500 milyon dola Eta a ap fè atravè Inisyativ Revitalizasyon Rejyon Nò Eta 
a (Upstate Revitalization Initiative), ke Gouvènè Cuomo te anonse nan mwa Desanm 
2015 lan. Envestisman 500 milyon dola eta a ap ensite biznis prive yo envesti plis pase 
2.5 milya dola – epi plan rejyon an, jan yo soumèt li a, prevwa kreyasyon jiska 8,200 
nouvo djòb. Gen plis enfòmasyon ki disponib isit la. 

Lòt nouvèl disponib sou sitwèb www.governor.ny.gov 

